
Voreins-Bastln im Gahr zweezwanzich

Am 3. Novembor wars wieder emol su weit: Is
jahrliche Bastln war aagesaat!

Do gabs natierlich erscht ze ieberlegn, wos dies
Gahr mol dra war. Im letzn wars ja is Rester-
bastin. Vielleicht emol e Weihnachtswichtl? Die
Idee wurd schnell vun unnern Bastlertiem auf-
genumme un de erschtn Vorsuche nahme Ge-
stalt aa — wenn mor des for su e Wichtl sogn
kaa. Einichs muBt ja nu virbereit warn, zen Bei-
spiel de Mitzn, die sei viirgenaht wurn, Bartle
zugeschnietn, e Stickl Droht for jedn, eweng
Dekozeich un vor alln Zappn. Vu jedn 50 Stick,
denn mor muss ja dormit rachne, des wie im-
mer an su en Tog viel vu unnern Leitn kumme.
Also allis zamgepackt un neins Voreinshaus
gebracht un schie aufern Tisch hiegericht. E
schiens paar elektrische Steckdusn sei im Zim-
mer vortaalt wurn, im spater de Leimpistoln
aaschlieBn ze kenne. Do hattn mir in unnern
letztn Blattl neigeschriebn, war su ne Leimpis-
tol dorham hat, séll se mietbrenge - aber aa in
Waffnschei zen virzeign net vorgassn! Dann
wurn paar Sachn glei emol ausgetaalt, su des
jeder erscht emol in Zappn hatt!

Mit 40 eihaamischn Mitgliedern ham mir ger-
achnt — zen Schluss warn mor 42 Leit! Sugar
zwee frankische Enklkinner warn dorbei.

Halt, net esu schnell. Erscht emol ham mir un-
ner Obndbrut gassn. Des war aa net ganz vu
allaane gange, do muBt unnere Uta diesmol
bis Stitzngrie nei fahrn, im de gutn Bulettn un
in Arddpplsallat direkt vu dor Firma M &M
Unger ze huln. Des ham dann unnere Dame
in dor Kiich samt dor Undine schie aagericht
un uns serwiert, geschmeckt hatts wie immer
bestns.

Aber itze zen BastIn: Zeerscht wurn de aanzin
Bildle per Biemer na dor Wand nageworfn,
Schritt vor Schritt als klaane Aleiting. Un dann
gings aa schu lus: Imkrampln vu de virbereitn
Mitzn, ne runds Nosnstickl naufklabn, e Stickl
Droht im de Zapp wickin un durch de Mitz in
dor Spitz durchfadln, in viirgeschnietne Bart
naaklabn un schu war des Wichtl fast fertich.
Nu konnt siech e jeds noch vun den Tisch De-
komaterjal aussuchn un auf des Mannl drauf-
machn, jeder halt nooch sein eichne Ge-
schmack. Oder mor konnts aa noch eweng
bespriehe mit solchn Glitzerzeich, wos is itze
ze kaafn gibt. Do gobs aber aa welche, die
ham vielleicht den Drohr net durchs Mitzl
kricht, die ham siech e klaans Holzbrattl ge-
numme un des Wichtl abn annerschrim do
nauf gebabbort.

Nr. 23 » 18.11.2022

Des Ganze hat siech dorwagn eweng hiege-
zugn, eh allis gewerklt war, aber is hat wieder
Spal® gemacht un bei jedn sah dar fertiche Wicht
halt eweng annersch aus, su sollts ja aa sei!

Als alle langsam wieder zur Ruh kame, - naa,
des is falsch ausgedrickt, Ruh is nie bein Hutz-
nobnd, is wird immer drauf lus geschnattert -
wurd dor fertiche Film vu unnerer Dampf-
eisnbah gezeicht. Allis hat siech gefreit ieber
de schenn zamgestelltn Bildle un Vidjos vu dar
schenn Ausfahrt vu Schwarzbarg bis nooch
Annabarg nauf. Un weils aa esu schie war in
Sptember zur Bautznausfahrt, wurd dar Film
aa noch emol beguckt. Schlieflich gobs aa
noch in Rickblick zu nor Kramserfahrt anno
2005, die uns dozemol zu de Riesnbarger Hai-
ser gebracht hat. Do warn aa noch welche
dorbei, die nu nimmer unner uns weiln...
Aber su is nu mol des Labn, gestn warn die
dra un mir hoffntlich erscht iebermorgn! Des-
serwagn wolln mirimmr wieder lustiche Hutz-
nobnde un allis, wos uns noch esu eiféllt aa im
ndachstn Gahr wetter machen - sulang mir
halbnwags gesund bleibn!

In diesn Sinn — bis zen ndchstn mol —

eier Schmidti vom Arzgebirgschn Hamitvor-
ein Eimstock!



